
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

____ _______________ 201_ N ____-Ն


ԱՆՄԱՔՍ ԱՌԵՎՏՐԻ ԽԱՆՈՒԹԻ ԿԱԶՄԱԿԵՐՊՉԻ ԿՈՂՄԻՑ ՀԱՐԿ ՎՃԱՐՈՂԻՆ ԿԵՆՏՐՈՆԱՑՎԱԾ ՄԱՏԱԿԱՐԱՐԻ ԿԱՐԳԱՎԻՃԱԿ ՏՐԱՄԱԴՐԵԼՈՒ ՄԱՍԻՆ ՀԱՐԿԱՅԻՆ ՄԱՐՄՆԻՆ ՏԵՂԵԿԱՑՆԵԼՈՒ ԵՎ ԿԵՆՏՐՈՆԱՑՎԱԾ ՄԱՏԱԿԱՐԱՐԻ ՄՈՏ ԱՆՄԱՔՍ ԱՌԵՎՏՐԻ ԽԱՆՈՒԹՈՒՄ ՎԱՃԱՌՔԻ ՀԱՄԱՐ ՆԱԽԱՏԵՍՎԱԾ՝ ԱԿՑԻԶԱՅԻՆ ՀԱՐԿՈՎ ՀԱՐԿՄԱՆ ԵՆԹԱԿԱ ԱՊՐԱՆՔՆԵՐԸ ՀԱՇՎԱՌԵԼՈՒ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ

Հիմք ընդունելով Հայաստանի Հանրապետության հարկային օրենսգրքի 89-րդ հոդվածի 2-րդ մասի 3-րդ կետը՝ Հայաստանի Հանրապետության կառավարությունը որոշում է.
1. Հաստատել՝
1) անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու կարգը՝ համաձայն N 1 հավելվածի.
2) կենտրոնացված մատակարարի մոտ անմաքս առևտրի խանութում վաճառքի համար նախատեսված՝ ակցիզային հարկով հարկման ենթակա ապրանքները հաշվառելու կարգը՝ համաձայն N 2 հավելվածի:
2. Սահմանել, որ՝
1) սույն որոշումն ուժի մեջ մտնելուց հետո անմաքս առևտրի խանութի կազմակերպչի կողմից հարկ վճարողին տրամադրված կենտրոնացված մատակարարի կարգավիճակը հաստատված է համարվում սույն որոշման 1-ին հավելվածի Ձև 1-ով հաստատվող ձևով տեղեկացումը հարկային մարմնի կողմից ստացված լինելու հանգամանքը հաստատող՝ հարկային մարմնի կողմից հաստատված փաստաթղթի առկայության դեպքում կամ հարկային մարմնի կողմից իր պաշտոնական կայք էջում հրապարակված՝ կենտրոնացված մատակարար համարվող հարկ վճարողների ցանկում տվյալ հարկ վճարողի վերաբերյալ տեղեկատվությունը ներառված լինելու դեպքում,
2) սույն որոշումն ուժի մեջ մտնելուց հետո՝ երկու ամսվա ընթացքում, անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին կամ կենտրոնացված մատակարարի կարգավիճակը դադարեցնելու մասին հարկային մարմնին ներկայացվող՝ սույն որոշման 1-ին հավելվածի N 1 և N 2 ձևերը կարող են ներկայացվել նաև թղթային եղանակով,
3) մինչև սույն որոշումն ուժի մեջ մտնելը անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրված լինելու դեպքում անմաքս առևտրի խանութի կազմակերպիչն այդ մասին սույն որոշման 1-ին հավելվածով սահմանված կարգով հարկային մարմնին տեղեկացնում է սույն որոշումն ուժի մեջ մտնելուց հետո՝ 10 աշխատանքային օրվա ընթացքում,
4) մինչև սույն որոշման ուժի մեջ մտնելը կենտրոնացված մատակարարի կողմից ձեռք բերված, ինչպես նաև անմաքս առևտրի խանութի կազմակերպչին մատակարարված ապրանքների՝ սույն որոշման 2-րդ հավելվածով սահմանված կարգով հաշվառումը կենտրոնացված մատակարարի կարգավիճակ ստացած հարկ վճարողներն իրականացնում են սույն որոշումն ուժի մեջ մտնելուց հետո՝ 20 աշխատանքային օրվա ընթացքում,
5) կենտրոնացված մատակարարի կարգավիճակ ստացած հարկ վճարողների կողմից մինչև սույն որոշման ուժի մեջ մտնելը ձեռք բերված և անմաքս առևտրի խանութի կազմակերպչին մատակարարված ապրանքների ձեռք բերման և անմաքս առևտրի խանութի կազմակերպչին մատակարարման փաստն արձանագրելու համար իրականացվող հաշվառման շրջանակներում ապրանքների ձեռք բերման հարկային հաշվի կամ հաշիվ վավերագրի սերիայի ու համարի վերաբերյալ տեղեկատվությունը կարող է ներառվել միայն իրականացվող հաշվառման մեջ,
6) սույն որոշման 2-րդ հավելվածի 3-րդ կետի 3-րդ ենթակետով սահմանված պահանջների խախտմամբ հաշվարկային փաստաթուղթ դուրս գրելը Հայաստանի Հանրապետության հարկային օրենսգրքի 424.1-ին հոդվածի կիրառության իմաստով, համարվում է սահմանված ժամկետի խախտմամբ անմաքս առևտրի խանութի կազմակերպչին ապրանքների մատակարարման փաստ:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված N 1
ՀՀ կառավարության 201_ թվականի
_______________  ____ N ____-Ն որոշման


ԿԱՐԳ
ԱՆՄԱՔՍ ԱՌԵՎՏՐԻ ԽԱՆՈՒԹԻ ԿԱԶՄԱԿԵՐՊՉԻ ԿՈՂՄԻՑ ՀԱՐԿ ՎՃԱՐՈՂԻՆ ԿԵՆՏՐՈՆԱՑՎԱԾ ՄԱՏԱԿԱՐԱՐԻ ԿԱՐԳԱՎԻՃԱԿ ՏՐԱՄԱԴՐԵԼՈՒ ՄԱՍԻՆ ՀԱՐԿԱՅԻՆ ՄԱՐՄՆԻՆ ՏԵՂԵԿԱՑՆԵԼՈՒ

1. Սույն կարգով կարգավորվում են անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու հետ կապված հարաբերությունները:
2. Կենտրոնացված մատակարարի կարգավիճակը տրվում է հարկային մարմնում որպես հարկ վճարող հաշվառված կազմակերպություններին և անհատ ձեռնարկատերերին այսուհետ՝ հարկ վճարող:
3. Հարկ վճարողին կենտրոնացված մատակարարի կարգավիճակ տրամադրելու վերաբերյալ անմաքս առևտրի խանութի կազմակերպիչը հարկային մարմնին տեղեկացնում է բացառապես էլեկտրոնային եղանակով՝ սույն կարգի N 1 ձևին համապատասխան:
4. Անմաքս առևտրի խանութի կազմակերպիչը հարկ վճարողին կենտրոնացված մատակարարի կարգավիճակ տրամադրելու վերաբերյալ պարտավոր է հարկային մարմնին տեղեկացնել ոչ ուշ, քան կենտրոնացված մատակարարի կարգավիճակ տրամադրելու օրվան հաջորդող 5-րդ աշխատանքային օրը:
5. Անմաքս առևտրի խանութի կազմակերպչի կողմից հարկ վճարողին տրամադրված՝ կենտրոնացված մատակարարի կարգավիճակը սույն կարգի N 1 ձևով նախատեսված ժամկետից շուտ դադարեցնելու դեպքում անմաքս առևտրի խանութի կազմակերպիչը հարկային մարմնին այդ մասին տեղեկացնում է ոչ ուշ, քան կենտրոնացված մատակարարի կարգավիճակը դադարեցնելու օրվան հաջորդող 5-րդ աշխատանքային օրը՝ բացառապես էլեկտրոնային եղանակով՝ սույն կարգի N 2 ձևին համապատասխան:
6. Հարկային մարմինն իր պաշտոնական կայք էջում հրապարակում է կենտրոնացված մատակարարի կարգավիճակ ստացած հարկ վճարողների վերաբերյալ տեղեկատվություն՝ դրանում ներառելով կենտրոնացված մատակարարի կարգավիճակ ստացած հարկ վճարողի անվանումը (անհատ ձեռնարկատիրոջ դեպքում՝ անունը, ազգանունը), ՀՎՀՀ-ն, կենտրոնացված մատակարար համարվելու ժամանակահատվածը, ինչպես նաև կենտրոնացված մատակարարի կարգավիճակը դադարեցնելու ամսաթիվը:



Ձև N 1

ԱՆՄԱՔՍ ԱՌԵՎՏՐԻ ԽԱՆՈՒԹԻ ԿԱԶՄԱԿԵՐՊՉԻ ԿՈՂՄԻՑ ՀԱՐԿ ՎՃԱՐՈՂԻՆ ԿԵՆՏՐՈՆԱՑՎԱԾ ՄԱՏԱԿԱՐԱՐԻ ԿԱՐԳԱՎԻՃԱԿ ՏՐԱՄԱԴՐԵԼՈՒ ՄԱՍԻՆ ՀԱՐԿԱՅԻՆ ՄԱՐՄՆԻՆ ՏԵՂԵԿԱՑՆԵԼՈՒ

Սույնով հայտնում եմ, որ Հայաստանի Հանրապետության հարկային օրենսգրքի 89-րդ հոդվածի 2-րդ մասի 3-րդ կետին համապատասխան`
_____________________________________________________________ -ին,
(կազմակերպության անվանումը (անհատ ձեռնարկատիրոջ անունը, ազգանունը))
______________________________
Հարկ վճարողի հաշվառման համարը (ՀՎՀՀ)
 
_______թ. ________ ___ -ից _______թ. ________ ___ -ը ընկած ժամանակահատվածի համար տրամադրվել է կենտրոնացված մատակարարի կարգավիճակ: 

Կցվում են կենտրոնացված մատակարարի կարգավիճակ տրամադրելուն վերաբերող փաստաթղթերը (առկայության դեպքում):
Ներկայացնող՝
_____________________________________________________________ ,
(Անմաքս առևտրի խանութի կազմակերպիչ հարկ վճարողի հաշվառման համարը (ՀՎՀՀ))


___________________________________________________                        _____________
(Անմաքս առևտրի խանութի կազմակերպչի տնօրեն (անունը, ազգանունը))                   	   ստորագրությունը
                                                                              
                                                 

Ձև N 2

ԱՆՄԱՔՍ ԱՌԵՎՏՐԻ ԽԱՆՈՒԹԻ ԿԱԶՄԱԿԵՐՊՉԻ ԿՈՂՄԻՑ ՀԱՐԿ ՎՃԱՐՈՂԻՆ ՏՐԱՄԱԴՐՎԱԾ՝ ԿԵՆՏՐՈՆԱՑՎԱԾ ՄԱՏԱԿԱՐԱՐԻ ԿԱՐԳԱՎԻՃԱԿԸ ԴԱԴԱՐԵՑՆԵԼՈՒ ՄԱՍԻՆ ՀԱՐԿԱՅԻՆ ՄԱՐՄՆԻՆ ՏԵՂԵԿԱՑՆԵԼՈՒ

	Սույնով հայտնում եմ, որ Հայաստանի Հանրապետության հարկային օրենսգրքի 89-րդ հոդվածի 2-րդ մասի 3-րդ կետին համապատասխան
_____________________________________________________________ -ին,
(կազմակերպության անվանումը (անհատ ձեռնարկատիրոջ անունը, ազգանունը))

______________________________
Հարկ վճարողի հաշվառման համարը (ՀՎՀՀ)

_______թ. ________ ___ -ից _______թ. ________ ___ -ը ընկած ժամանակահատվածի համար տրամադրված կենտրոնացված մատակարարի կարգավիճակը _______թ. ________ ___ -ից դադարեցվել է:  

Ներկայացնող՝
_____________________________________________________________ ,
(Անմաքս առևտրի խանութի կազմակերպիչ հարկ վճարողի հաշվառման համարը (ՀՎՀՀ))


___________________________________________________                        _____________
(Անմաքս առևտրի խանութի կազմակերպչի տնօրեն (անունը, ազգանունը))                   	   ստորագրությունը

                    			                                                                                 


Հավելված N 2
ՀՀ կառավարության 201_ թվականի
_______________  ____ N ____-Ն որոշման


ԿԱՐԳ
ԿԵՆՏՐՈՆԱՑՎԱԾ ՄԱՏԱԿԱՐԱՐԻ ՄՈՏ ԱՆՄԱՔՍ ԱՌԵՎՏՐԻ ԽԱՆՈՒԹՈՒՄ ՎԱՃԱՌՔԻ ՀԱՄԱՐ ՆԱԽԱՏԵՍՎԱԾ՝ ԱԿՑԻԶԱՅԻՆ ՀԱՐԿՈՎ ՀԱՐԿՄԱՆ ԵՆԹԱԿԱ ԱՊՐԱՆՔՆԵՐԸ ՀԱՇՎԱՌԵԼՈՒ

1. Սույն կարգով կարգավորվում են կենտրոնացված մատակարարի մոտ անմաքս առևտրի խանութում վաճառքի համար նախատեսված՝ ակցիզային հարկով հարկման ենթակա ապրանքները (այսուհետ՝ ապրանքներ) հաշվառելու հետ կապված հարաբերությունները:
2. Ապրանքների ձեռք բերման և անմաքս առևտրի խանութի կազմակերպչին մատակարարման փաստն արձանագրելու համար կենտրոնացված մատակարարի կողմից իրականացվում է ապրանքների հաշվառում:
3. Ապրանքների հաշվառումը ենթադրում է, որ՝
1) ապրանքների ձեռք բերման պահին հաշվառվում են մատակարարների կողմից դուրս գրված հարկային հաշվի կամ հաշիվ վավերագրի սերիան և համարը, ձեռք բերված ապրանքների անվանացանկն ու քանակը՝ այնպես, ինչպես դրանք նշված են մատակարարների կողմից դուրս գրված հարկային հաշվում կամ հաշիվ վավերագրում.
2) ապրանքների մատակարարման պահին հաշվառվում են կենտրոնացված մատակարարի կողմից դուրս գրված հաշիվ վավերագրի սերիան և համարը, մատակարարվող ապրանքների անվանացանկն ու քանակը՝ այնպես, ինչպես դրանք նշված են այդ նույն ապրանքի մասով մատակարարի կողմից դուրս գրված հարկային հաշվում կամ հաշիվ վավերագրում,
3) անմաքս առևտրի խանութի կազմակերպչին մատակարարվող ապրանքների մասով կենտրոնացված մատակարարի կողմից դուրս գրվող հաշիվ վավերագրում, որպես լրացուցիչ տեղեկատվություն, լրացվում են նաև մատակարարվող ապրանքների ձեռք բերման հարկային հաշվի կամ հաշիվ վավերագրի սերիան ու համարը:

Հիմնավորում
«Անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու և կենտրոնացված մատակարարի մոտ անմաքս առևտրի խանութում վաճառքի համար նախատեսված՝ ակցիզային հարկով հարկման ենթակա ապրանքները հաշվառելու կարգերը սահմանելու մասին ՀՀ կառավարության որոշման նախագծի վերաբերյալ
 
1. Իրավական ակտի անհրաժեշտությունը (նպատակը). Նախագծի նպատակը ս.թ. հունիսի 25-ին ՀՀ Ազգային ժողովի կողմից ընդունված՝ «Հայաստանի Հանրապետության հարկային օրենսգրքում փոփոխություններ և լրացումներ կատարելու և 2018 թվականի հունիսի 21-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու և 2017 թվականի դեկտեմբերի 21-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-266-Ն օրենքում փոփոխություններ և լրացումներ կատարելու մասին» ՀՕ-338-Ն օրենքում փոփոխություն կատարելու մասին» ՀՕ-68-Ն ՀՀ օրենքի կիրարկումն ապահովելն է:
1. Կարգավորման հարաբերությունների ներկա վիճակը և առկա խնդիրները. Վերոնշյալ օրենքով սահմանվել է, որ ակցիզային հարկից ազատվում են կենտրոնացված մատակարարումների կազմակերպման շրջանակներում անմաքս առևտրի խանութում վաճառքի համար նախատեսված՝ ակցիզային հարկով հարկման ենթակա ապրանքների մատակարարումը կենտրոնացված մատակարարին։ Ընդ որում, կենտրոնացված մատակարարը պարտավոր է ձեռք բերելուց հետո՝ 60 օրացուցային օրվա ընթացքում ապրանքները մատակարարել անմաքս առևտրի խանութի կազմակերպչին։ Հարկ վճարողին կենտրոնացված մատակարարի կարգավիճակը տրամադրում է անմաքս առևտրի խանութի կազմակերպիչը: Ամրագրվել է նաև, որ անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու, ինչպես նաև կենտրոնացված մատակարարի մոտ ապրանքները հաշվառելու կարգը սահմանում է Կառավարությունը:
Խնդիրը կայանում է նրանում, որ անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու, ինչպես նաև կենտրոնացված մատակարարի մոտ ապրանքները հաշվառելու կարգեր սահմանված չեն:
1. Առկա խնդիրների առաջարկվող լուծումները. Նախագծով առաջարկվում է սահմանել անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու, ինչպես նաև կենտրոնացված մատակարարի մոտ ապրանքները հաշվառելու կարգերը:
1. Կարգավորման առարկան. Նախագծի կարգավորման առարկան անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու, ինչպես նաև կենտրոնացված մատակարարի մոտ ապրանքները հաշվառելու կարգերն են:
1. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ ֆինանսների նախարարության կողմից:
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է սահմանել անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու, ինչպես նաև կենտրոնացված մատակարարի մոտ ապրանքները հաշվառելու կարգերը:

Տեղեկանք
«Անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու և կենտրոնացված մատակարարի մոտ անմաքս առևտրի խանութում վաճառքի համար նախատեսված՝ ակցիզային հարկով հարկման ենթակա ապրանքները հաշվառելու կարգերը սահմանելու մասին ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու և կենտրոնացված մատակարարի մոտ անմաքս առևտրի խանութում վաճառքի համար նախատեսված՝ ակցիզային հարկով հարկման ենթակա ապրանքները հաշվառելու կարգերը սահմանելու մասին ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանա:

Եզրակացություն
«Անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու և կենտրոնացված մատակարարի մոտ անմաքս առևտրի խանութում վաճառքի համար նախատեսված՝ ակցիզային հարկով հարկման ենթակա ապրանքները հաշվառելու կարգերը սահմանելու մասին ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Անմաքս առևտրի խանութի կազմակերպչի կողմից հարկ վճարողին կենտրոնացված մատակարարի կարգավիճակ տրամադրելու մասին հարկային մարմնին տեղեկացնելու և կենտրոնացված մատակարարի մոտ անմաքս առևտրի խանութում վաճառքի համար նախատեսված՝ ակցիզային հարկով հարկման ենթակա ապրանքները հաշվառելու կարգերը սահմանելու մասին ՀՀ կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:
